LESBIANEN IKUSGAITASUNA SUSTATZEKO ETA HAIEN BERDINTASUNA ETA DISKRIMINAZIO EZA BERMATZEKO NEURRIAK AGENDA POLITIKOETAN TXERTATZEKO ADIERAZPENA, LESBIANEN IKUSGAITASUNAREN ALDEKO NAZIOARTEKO EGUNAREN HARIAN –APIRILAK 26–,
Zioen azalpena:
Azken hamarkadetan borrokan jardun arren jendartean berdintasun handiagoa lortzeko sexu-aukera edo genero-nortasuna gorabehera, oraindik ere erdietsi beharreko erronka ugari ditugu; besteak beste, lesbianismoaren ordezkaritza handitzea jendartean, lesbianen ikusgaitasun publiko urria gainditu ahal izateko.  
Apenas dago jendaurre zabalean lesbiana dela onartzen duen emakumerik, eta gaur egun gizonezko homosexual ugari eta askotarikoak ezagunak izan arren, ez da horrelakorik gertatzen lesbianekin. Hori horrela, maskulinoa da, batik bat, homosexualitatearen gizarte-irudikapena.

Ikusezintasuna oztopo handia da gizarte baliabideak gainerako biztaleen baldintza beretan baliatzeko orduan, zeren ikusgai bihurtzearen beldurraren ondorio zuzena baita zenbait eskubide baliatzeari uko egitea. Horren ondorioz, lesbiana askok oso garesti ordaindu behar izaten dute urte luzetako borrokaren fruitu diren hainbat gizarte eta lege baliabide ezin erabiltzea. Ikusgai bihurtzea ez ohi da erraza gertatzen; batetik, esangura sozial handia duelako ikusgaitasunak, eta, bestetik, testuinguru sexistetan, aurreiritzirako joera duten inguruetan egiten delako.
Lesbianen ikusgaitasuna ez da diskrezio kontua, edozein emakumek beste emakume batekin dituen harremanetarako izan nahi duen pribatutasun edo intimitate mailari lotutako kontua; hori baino gehiago da: batik bat onarpen kontua da, zilegitasun sozialarekin lotua, eta nahitaezkoa da euren eskubideak askatasun osoz baliatzeko baldintzak egotea, zeren eskubideok demokratikoak baitira funtsean, eta, beraz, gure jendarteko pertsona guztioi dagozkigu.
Ikusgaitasunik gabe ezinezkoa da lesbianismoa bete-betean bizitzea. Era berean, ezinezkoa da jendarte askotarikoa osatzea pertsona batzuek ezkutatu beharra baldin badute, bizi nahi duten sexualitateak eragindako beldurrak, lotsak edo erruak hartaraturik.

Alderdi politikook, lehen mailako eragile garen neurrian, errespetua, zuzentasuna eta integrazioa oinarri dituen jendarte bat eraikitzen lagun dezakegu, gure agenda politikoetara lesbianekiko konpromisoak bilduz. 

Horregatik guztiagatik, lesbianen ikusgaitasunaren aldeko konpromisoa geure egiten dugu, honoko neurri hauen bitartez: 

· Lesbianismoa jendartean eta publikoki ikusgai izan dadin ahalegintzea talde politikoen barruan, eta baldintza egokiak sortzea politikan diharduten lesbianak ikusgai izan daitezen. 

· Sexu aniztasunari eta genero identitateari buruzko gaiak lantzea, konpromisoa harturik lesbianak izateko irudi publikoa. 

